
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বেণের মেয়ে
প্ৰণাম করিলেন, সভাশুদ্ধ লোক ভঁাহাকে দণ্ডবৎ করিল। মহারাজা বলিলেন :-“আচাৰ্য্য, আপনি শাস্ত্ৰ-গগনে আদিত্যস্বরূপ স্বয়ংপ্ৰকাশ । আমরা খাদ্যোত, আপনাকে কি আলোক দিব জানি না। আপনার পাণ্ডিত্যে সারা ভারত মুগ্ধ, আপনি সাগর সমান সমস্ত দর্শন অগস্ত্যের মত এক চুমুকে পান করিয়াছেন, আপনি যে এ সভায় আসিয়াছেন, তাহাতেই আমরা কৃতার্থ-সভা কৃতাৰ্থ, সারা বাঙ্গালা কৃতাৰ্থ। এ
• সভাই যে দণ্ডবৎ করিয়া কৃতাৰ্থ হইল এমন নহে, ইহাতে সারা বাঙ্গলা—এমন কি, সারা ভারতবর্ষ ও কৃতাৰ্থ হইল। আমরা যখন আপনার আগমনেই কৃতাৰ্থ, তখন আমরা আপনার কি সম্মান করিতে পারি! তথাপি আপনি আমাদের এই সামান্য পূজা গ্ৰহণ করুন।” বলিয়া রাজা তঁহার মাথায় মহামূল্য মুকুট ও গলায় মহামূল্য হার পরাইয়া দিলেন । ”
উদয়নাচাৰ্য্য বলিলেন, “মহারাজাধিরাজ, আপনি অষ্ট-দিকপালের অংশে নিৰ্ম্মিত। ধরাধামে আপনি ঈশ্বরের প্রতিনিধি। যে ঈশ্বর-প্ৰতিপাদনের জন্য বহু যুগযুগান্তর ধরিয়া ঋষিগণ, মুনিগণ, আচাৰ্য্যগণ চেষ্টা করিতেছেন, আপনি সেই ঈশ্বরের চলৎ প্ৰতিমা। আমার জন্মজন্মান্তরের পুণ্য ছিল, তাই আপনি আমায় এরূপ সময়ে স্মরণ করিয়াছেন। ইহাতে আনি ধন্য হইয়াছি। আর আপনি যে আমায় এতটা আপ্যায়িত করিলেন, তাহার বিশেষ কোনও কারণ দেখি না। কারণ, এইরূপ রাজসভায় পরীক্ষা দিয়াই পাণিনি, ব্যাড়ি, পিঙ্গল, কাত্যায়ন, বররুচি, বর্ষ, উপবর্ষ, কালিদাস মঙ্খ এবং অন্যান্য শাস্ত্র ও কাব্যাকারের খ্যাতিলাভ কুরিয়াছিলেন। ইহাদের তুলনায় আমি ত কোন ছার! আমার সম্মান করিয়া আপনি আপনারই উদার হৃদয়ের পরিচয় দিলেন । আমার গুণাপনা বড়ই অল্প ।”

		 এই পাতা শেষ সম্পাদিত হয়েছে ০৮:৩৯টার সময়, ৯ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

